
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆ «ԱՋԱԿՑՈՒԹՅՈՒՆ ՈՌՈԳՄԱՆ ՀԱՄԱԿԱՐԳԻ ԱՐԴԻԱԿԱՆԱՑՄԱՆԸ» ԾՐԱԳՐԻ «ԱՋԱԿՑՈՒԹՅՈՒՆ ՈՌՈԳՄԱՆ ՀԱՄԱԿԱՐԳԵՐԻ ՀԻՄՆԱՆՈՐՈԳՄԱՆԸ» ՄԻՋՈՑԱՌՄԱՆ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2024 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  2024 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ  ԴԵԿՏԵՄԲԵՐԻ  28-Ի  N 2323-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.ՀՀ ֆինանսների նախարարություն

	Նախագծով առաջարկվում է 2021 թվականին Սևանա լճից բաց թողնված ջրի 170 մլն խմ գերազանցող չափաքանակի հաշվին արտադրված էլեկտրաէներգիայի վաճառքից ստացված լրացուցիչ գումարների հաշվին Ջրային կոմիտեի անվամբ գանձապետարանում բացված արտաբյուջետային հաշվին առկա 736,787.6 հազար դրամից 577,302.8 հազար դրամն ուղղել Սևան-Հրազդանի ոռոգման համակարգից սնվող, «Ջրառ» ՓԲԸ-ի հաշվեկշռում գտնվող թվով 5 օբյեկտների՝ 2023թ-ին մեկնարկած հիմնանորոգման աշխատանքների ավարտմանը:
Նախագծի տեղեկանք-հիմնավորման մեջ, որպես ակնկալվող արդյունք, նշված են ոռոգման համակարգերի ամրության և հուսալիության մակարդակի բարձրացումը, կորուստների նվազեցումն ու Սևանա լճի ջրերի խնայողությունը։ 
Այդ կապակցությամբ առաջարկում ենք Նախագծի NN 6 և 7 հավելվածներում, որպես արդյունքի չափորոշիչներ, արտացոլել կորուստների նվազեցումն ու Սևանա լճի ջրերի խնայողությունը բնութագրող ոչ ֆինանսական ցուցանիշները, ինչպես նաև յուրաքանչյուր օբյեկտի մասով լրացնել «Աշխատանքների ավարտվածության աստիճանը, տոկոս» ոչ ֆինանսական ցուցանիշը:
	Ընդունվել է։
[bookmark: _GoBack]Ակնկալվում է ոռոգման համակարգերի ամրության և հուսալիության մակարդակի բարձրացում, կորուստների նվազեցում, Սևանա լճի ջրերի խնայողություն, ջրանցքների կայունության ապահովում, շահագործման աշխատանքների բարելավում, անխափան ջրամատակարարում, մասնավորապես, Արտաշատի և Ստորին-Հրազդանի ջրանցքներում նորոգման աշխատանքների արդյունքում ջրի կորուստը յուրաքանչյուր ջրանցքում կնվազի 0.75 տոկոսով, որը կազմում է շուրջ 1.8 մլն խմ, իսկ Արզնի-Շամիրամ ջրանցքում դյուկերների վերանորոգման արդյունքում կբարձրանա ջրանցքի շահագործման հուսալիությունը։ Արդյունքային այլ ցուցանիշներ հնարավոր կլինի սահմանել միայն աշխատանքները ավարտելուց և շահագործելուց հետո։ 
Նախագծի NN 6 և 7 հավելվածներում, որպես արդյունքի չափորոշիչ, ընդհանուր աշխատանքների հսմար ավելացվել է «Աշխատանքների ավարտվածության աստիճանը, տոկոս» ոչ ֆինանսական ցուցանիշը:



